
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
கன்னையாவின் உள்ளம் ராட்சத சக்கரங்களாயின. இரண்டு மாதமாக அவருக்கோ அவர் மகள் வசந்திக்கோ எந்தத் தொல்லையும் இல்லை. ஏரியா இன்ஸ்பெக்டர் ஒரு தடவை கூப்பிட்டு மிரட்டியதோடு சரி. சும்மா இருந்த அப்பாவு, நேற்றுதான் வசந்தியைக் கூப்பிட்டு, ஒழுங்கா எழுதிக் கொடுத்துடு. பெருமாள் சாமி பேப்பர்ல்தான் கிழிபட்டான். ஒனக்கு உடம்பு முழுசும் கிழியும் என்று வாய் கிழிய மிரட்டியிருக்கார்.

கன்னையாவை ஏதோ ஒன்று குடைகிறது என்பதைப் புரிந்து கொண்ட ஒரு சகதொழிலாளி அவருக்கும் கேட்கும்படி "போர்மென் வாரான். அதோ.." என்றார். உடனே கன்னையா எழுந்து சூழ்ச்சி தெரியாமல் சுற்றிக் கொண்டிருந்த யந்திர உருளையை நெருங்கினர். அதன், அசுரத்தனமான கூச்சல் அவருக்கு ஒப்பாரிபோல் கேட்டது. அதற்குள் துண்டாடப்படும் இரும்புக் கம்பிகள் தான்போலவும். தன் மகள் போலவும் தோன்றின. யந்திர இரைச்சல், அவர் காதுகளுக்குள் புகுந்து ஒலமிட்டது. தலைக்கு மேல் ஆடிய கிரேன்கள் மங்கலாகத் தெரிந்தன. சக தொழிலாளர்கள் தொழில் நிமித்தம் வெளியிட்ட குரல்கள், ஆசரீரியாய் ஒலித்தன. அவருக்கு, தானே அங்கே இல்லாதது போன்ற பாவனை. தான் மட்டுமே தனித்திருப்பது போன்ற சூன்யச்சூடு. வினாடிகள் யுகங்களாயின. மனவாதை உடல்வாதைகியது. எப்படியோ நேரத்தை வேலையாலும் வேலையை நேரத்தாலும் பூர்ததி செய்துவிட்டு குழாயடிக்குப் போய் அவர் கைகால்களைக் கழுவியபோது, ஒர்க்ஸ் மானேஜர் கூப்பிடுவதாக, பியூன் வந்து சேதி சொன்னார். டியன்பாக்ஸ் இருந்த துக்குப் பைக்குள் இருந்த துண்டை எடுத்து துடைத்துவிட்டு, அதை தோளிலே போட்டபடி அவர் நடந்தார். ஒர்க்ஸ் மானேஜர் அறைக்குள் பிரவேசித்தார். ஒதுங்கி, ஒதுங்கி நின்றவரை அவர் அருகே வரவழைத்து, ஆணையிட்டார்.

"யோவ். கன்னையா... இந்த இரண்டும் நம்ம புது யந்திரங்களோட புரோட்டோ டைப். நாளைக்கு ஜப்பான் டெலிகேஷன் இதை வாங்குறது பற்றி பேச்சு நடத்த வருதாம். ஜி.எம். எடுத்துட்டுப் போக மறந்துட்டாராம். நீ இதை எடுத்துட்டுப்போய், அண்ணா சாலையில் இருக்கிற நம்ம ஷோ ரும்ல கொடுக்கப் போறே. புரியுதா? ஒடியும், டி.ஏ.வும் போட்டுக்கோ."

"சரி லார்."

"இந்த மாதிரி மாடல்கள் சாமான்யமில்ல. பத்திரம். நீ வழக்கம் போல் கொண்டு போற பொருட்கள் மாதிரி இல்லே இவை. காஸ்ட்லி

"https://ta.wikisource.org/w/index.php?title=பக்கம்:சத்திய_ஆவேசம்.pdf/213&oldid=558820" இலிருந்து மீள்விக்கப்பட்டது

		 இப்பக்கம் கடைசியாக 1 பெப்பிரவரி 2018, 06:44 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

